
Международный научный журнал                                                                        № 13 (100), часть1 
«Научный Фокус»                                                                                                                 Мая, 2024 

755 
 

QONNING ORGANIZMDAGI FUNKSIYALARI 

 

Aminova Firuzabonu Faxriddin qizi 

Buxoro Innovatsion Ta`lim va Tibbiyot Universiteti  

davolash ishi yo`nalishi 2-bosqich talabasi  

 

Annotatsiya: Qon, limfa to'qima suyuqligi bilan organizmning ichki muhitini 

tashkil qiluvchi suyuq biriktiruvchi to'qima hisoblanadi. Qonning kimyoviy tarkibi juda 

murakkab bo'lib, unda juda ko'p turli vazifalarni bajaruvchi organik va anorganik 

moddalar erigan holda bo'ladi. Uning asosiy хususiyatlaridan biri organizm tarkibining 

nisbiy doimiyligini saqlashdir. Sog'lom odamda qon tarkibining tasodifiy o'zgarishlari 

nerv-gumoral boshqaruv orqali nisbiy doimiylikka keltiriladi. Biroq, patologik holatlarda 

bu meхanizm meyoriy holatni ta'minlay olmay qolishi mumkin va bunda uni tarkibidagi 

moddalarning miqdori kamayishi yoki ko'payishi tomoniga o'zgaradi. Umuman qon 

tarkibi organizmning turli patologik holatlariga ma'lum darajada o'z tarkibini 

o'zgartirish orqali javob beradi. Shu sababli tibbiy amaliyotda qon tarkibini analiz qilish 

muhim ahamiyatga ega. 

Kalit so'zlar: Rreninangiotezin, suspenziyalik, kalloidlik, retikuloendotelial 

 

Qon inson organizmida limfa to‘qima suyuqligi bilan ichki muhitni tashkil etuvchi, 

turli xildagi anorganik va organik moddalardan tashkil topgan biriktiruvchi 

to‘qimaning suyuq qismi hisoblanadi. Qonning organizimdagi vazifasi turlicha bo‘lib, 

himoya, transport, trofik, nafas, tana haroratini saqlash, ekskretor, to‘qimalarda suv 

balansini saqlash, gumoral yo‘l bilan boshqarishda qatnashadi. Qon o ‘zida 

suspenziyalik, kalloidlik va elektrolitik xususiyatni saqlagan bo‘lib, bu uning 

tarkibidagi kation va anionlarga bog‘liqdir. Sog‘lom odam qon tarkibida tasodifiy 

yuzaga keladigan o‘zgarishlar nerv va gumoral yo‘l bilan tartibga solinadi. Patalogik 

jarayonlarda bu jarayonlarni normada ushlab turish buzilishi tufayli uning tarkibidagi 

moddalar miqdori kamayishi, ortib ketishi yoki tarkibning o‘zgarishi kuzatiladi. 

Shuning uchun tibbiy amaliyotda qon tarkining analizi alohida ahamiyatga egadir. 

Qon plazmasi tarkibidagi oqsillar quruq massaning 6,5- 8,5% ini tashkil etib, ular 

jigar hamda retikuloendotelial sistemalarda sintezlanadi. Asosan uch guruhga 

ajratiladi: albumin, globulin va fibrinogen. 

Qon plazmasi oqsillari o‘ziga xos bir nechta funksiyani bajaradi: 

Qonning onkotik bosimini, qon hajmi doimiyligini saqlash; 

Qonning ivishida ishtirok etish, qovushqoqligini ta’minlash; 

pH doimiyligini saqlash; 

Xolesterin, keton tanachalar, yog ‘da eruvchi vitaminlar, mannoza, bilirubin kabi 

moddalarni tashish 

Immunitet jarayonlarini ta’minlashda; 

Aminokislatalar zaxirasi ; 

Diareya, ko‘p qusish kabi hollarda organizim haddan tashqari ko’p miqdorda suv 

yo‘qotilishi natijasida, shu bilan birgalikda ayrim infeksion kasalliklarda, γ- globulin 

sintezi ortishi, miyelomada “miyelom oqsillari” miqdorining ko‘p sintez qilinishi 

natijasida qon plazmasi tarkibida oqsil ortib ketishi kuzatiladi. Bu esa organizmda 

giperprotoinemiya holatini keltirib chiqaradi. 

Qon plazmasi tarkibida oqsil miqdorining normadan tushib ketishi, ayniqsa 

albumin oqsilining pasayib ketishi gipoprotoinemiyaga sabab bo‘ladi. Buyraklar 

kasalligi – nefrozda buyrak orqali ko‘p miqdorda albumin chiqib ketishi kuzatiladi, 

jigarning kasalliklarida esa albumin sintezi pasayib ketadi. 

Ko‘p hollarda qon plazmasi oqsillari konsentratsiyasi o‘zgarmagan holda, lekin 

oqsillar fraksiyalarining kasalliklarida miqdorining o‘zgarishi kuzatiladi. Organizmdagi 

bu holat disprotoinemiyaga deb ataladi. 

Albumin qon plazmasi tarkibidagi barcha oqsillarning yarmidan ko‘proq qismini 

tashkil etib, uning konsentratsiyasi 40-50 g /  l ga tengdir. Albumin tarkibidagi 

aminokislotalar molekulasida dikarboksil guruhlar mavjud bo‘lib, uning manfiy 

zaryadi 18 ga tengdir. Shu sababdan albumin Na+ kationlarini ushlab turadi hamda 

qonning osmotik bosimini ta’minlaydi. 

Inson organizmi shikastlanga yoki qattiq kuygan mahalda kapilyar qon 

tomirlarining o‘tkazuvchanligi ortib, hujayralararo suyuqlikka suv, Na+ kationlari va 

albuminning ko‘p miqdarda ajralishi kuzatiladi, Hujayralararo suyuqlik bilan 

birgalikda qonning nisbiy miqdori o‘zgarib, qon hajmi va qonning bosimi pasayib, 

organizmni klinik shok holatiga olib keladi. 

Yurak kasalliklari, trombozlar, vena kengayib ketishi bilan bog‘liq kasalliklarda 

qon aylanishining sekinlashishi tufayli albuminnig hujayralararo bo‘shliqqa chiqishi 

kuchayadi. Bu jarayon sekinlik bilan borgani uchun qon hajmi reninangiotezin – 

aldosteron sistemasi ta’sirida asliga keltirib turiladi. Shu sistemaning 

faoliyati sabab inson organizmida chanqash yuzaga keladi, ammo qabul qilingan suv 

qondan hujayralararo bo‘shliqqa chiqadi va shishlar poydo bo‘ladi. 

